
Dyddiad cyhoeddi: 23 Mai 2023

Cais Rhyddid Gwybodaeth 67/23
 
Rydyn ni’n ysgrifennu atoch i ymateb i'r Cais Rhyddid Gwybodaeth a wnaethoch. Mae eich cais wedi cael ei ystyried yn unol â gofynion y Ddeddf Rhyddid Gwybodaeth a’n Polisi Rheoli Data a Gwybodaeth.
 
Fe wnaethoch chi ofyn am yr wybodaeth ganlynol: 

1. Allwch chi roi gwybodaeth i mi ynghylch faint o bobl sy’n dechrau’r broses ymgeisio gyda Trafnidiaeth Cymru ac wedyn yn methu â chwblhau’r broses? 
2. Pa gyfran o bobl yng Nghymru sydd wedi’u cofrestru ag anabledd / sy’n methu gyrru oherwydd anabledd anweledig fel epilepsi sydd â cherdyn teithio rhatach? 
3. A yw Trafnidiaeth Cymru wedi ystyried hygyrchedd gwefannau ar gyfer pobl anabl sy’n gwneud cais am y tocynnau teithio rhatach?
4. A yw Trafnidiaeth Cymru wedi profi ei system ymgeisio ar-lein yn erbyn ystod eang o ddefnyddwyr hŷn/darpar ddefnyddwyr anabl y gwasanaeth i ganfod pa mor hygyrch yw’r wefan a’r broses ymgeisio mewn gwirionedd?
5. A fyddech cystal ag esbonio i mi pa fesurau y byddwch yn eu rhoi ar waith i wneud eich system cardiau teithio rhatach yn fwy hygyrch, a’ch prosesau gohebu dilynol yn fwy dealladwy i bobl sy’n debygol iawn o fod ag ychydig iawn o sgiliau cyfrifiadurol neu anawsterau gwybyddol.

YMATEB

Cwestiwn 1

Nid oes gan Trafnidiaeth Cymru ddata ar nifer y bobl sy’n dechrau’r broses ymgeisio ac yna ddim yn parhau.  Nid yw ein system yn cofnodi’r wybodaeth hon.  
Cwestiwn 2

Nid yw Trafnidiaeth Cymru yn cadw data ar nifer y bobl yng Nghymru sydd wedi’u cofrestru ag anabledd. 
Mae gan 25,854 o bobl yng Nghymru Gerdyn Teithio unigol ar gyfer Anabledd. Mae 16,967 o gardiau anabledd a Chyfaill Teithio ychwanegol, sy’n rhoi cyfanswm o 42,819 o gardiau teithio rhatach ar gyfer pobl anabl. 
Cwestiwn 3 a 4

Cafodd systemau Trafnidiaeth Cymru eu profi gydag Age Cymru a grwpiau anabledd a hygyrchedd cyn mynd yn fyw yn 2019. 
Rydyn ni hefyd yn cynnig ffurflen gais bapur, cefnogaeth lawn dros y ffôn i gwblhau’r broses ar-lein ac mae Awdurdodau Lleol yn cynnig cymorth wyneb yn wyneb lle bo angen. Awdurdodau Lleol sy’n dal yn gyfrifol am Gardiau Teithio Rhatach i Bobl Anabl, Trafnidiaeth Cymru sy’n rheoli’r cynllun Cardiau Teithio Rhatach ar ran y 22 Awdurdod Lleol yng Nghymru. Os bydd cais ar-lein yn methu, bydd yr ymgeisydd yn cael gwybod drwy e-bost pam mae’r cais yn cael ei wrthod, a bydd gwybodaeth benodol yn cael ei rhoi am yr hyn sydd ei angen i gwblhau’r cais. Ar y cam hwn, gall ymgeiswyr gysylltu â’n tîm cymorth drwy e-bost neu dros y ffôn i gael rhagor o gymorth.  
Cwestiwn 5
Mae Trafnidiaeth Cymru wedi adolygu ein templedi i sicrhau eu bod yn cael eu geirio mewn ffordd gliriach. Rydyn ni nawr yn ei wneud yn fwy penodol er mwyn i’r ymgeisydd allu deall yn union beth sydd ei angen i gwblhau’r cais.
Ar ben hynny, rydym wedi trefnu adolygiad o’r prosesau hyn gyda’n Rheolwr Anabledd a Chynhwysiant i chwilio am ragor o welliannau y gallwn eu gwneud.

Gobeithio y bydd yr wybodaeth hon yn ddefnyddiol i chi. 

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon â chanlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Swydd Gaer, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

